
ZER DA ERREZEPTORE DOPAMINERGIKOEN SPECT ZEREBRALA?
Mugimenduaren asalduen ebaluazioa eta diagnostiko diferentziala egiteko garun-azterketa bat da.

PROBA EGITEKO EGUNA:

Miaketaren egunean 6 orduko BARAURIK joango zara, URA har dezakezu. Eguneroko medikazioa har
dezakezu, kontrakoa esan ezean.

ZER DA PROBA HAU?

Proba egiteko, farmako bat injektatu behar dizugu poliki-poliki; horretarako, besaurrean ziztatuko zaitugu.
Une horretatik aurrera, 1,5-3 ordu inguru igaro behar dute azterketa egin ahal izateko. Tarte horretan,
etxera itzul zaitezke lasai asko, ez baituzu ospitalean geratu beharrik. Azterketak 45 bat minutu irauten
du; behar-beharrezkoa da geldi egotea, eta, horretarako, bendekin lotuko dizugu burua.

Paziente heldu estandar batek miaketa horietako dosi bakoitzean jasotzen duen erradiazio estimatua
toraxeko 230 erradiografia sinpleren eta erradiazio naturalaren 1,9 urteko gutxi gorabeherako aldi
baliokide baten baliokidea da.

Gainera, beharrezkoa izan daiteke azterketa erradiologiko bat egitea buruko ordenagailu bidezko
tomografiaren (OT) bidez. Jasotako erradiazioa Medikuntza Nuklearreko miaketari gehituko zaio, datu
hauen arabera:

Dosi Erradiazio

eraginkorra Torax-plaken naturalaren
Miaketa (mSv) baliokidea baliokidea
Buruko OT |2 100 10 hilabete

OHARRAK

Proba hau kontraindikatua dago emakume haurdunentzat. Bularra ematen ari bazara, eskatu berariazko
jarraibideak.

Nahitaezkoa da zer farmako hartzen ari zaren esatea osasun-langileei; izan ere, baliteke baten bat
hartzeari utzi behar izatea probaren emaitzan interferentziarik izan ez dadin. Farmakoak hartzeari uzteak
sintomak okerragotzea eragin dezake.

Probaren egunean, medikazio bat hartu beharko duzu ahotik, farmakoa injektatu baino ordubete
lehenago. Medikuntza Nuklearreko profesionalek jakinaraziko dizute zer dosi eta noiz hartu beharko
duzun.

